
Соединетите Држави им честитаат на луѓето во Македонија за 
вториот круг на претседателски и локални избори одржани во 
земјата на 5 април.  Граѓаните на Република Македонија, заедно со 
властите во државата заслужуваат пофалба затоа што спроведоа 
успешни избори.  Му честитаме на новоизбраниот претседател Ѓорге 
Иванов и очекуваме дека ќе соработуваме со него за да и помогнеме 
на Македонија да оствари целосна Евро-атлантска интеграција што е 
можно побрзо.  Исто така, му честитаме и на неговиот 
противкандидат, г-динот Фрчкоски, за водење на една мошне 
динамична кампања и за достоинствениот говор при прифаќањето на 
поразот. 
 
Иако имаше одредена загриженост во врска со кампањата, 
прелиминарната оценка на ОБСЕ/ОДИХР е дека кампањата, а и самото 
гласање на 22 март и на 5 април ги задоволија повеќето заложби и 
стандарди на ОБСЕ и на Советот на Европа.  Се согласуваме со 
прелиминарниот извештај ан ОБСЕ/ОДИХР дека овие избори 
претставуваат значаен напредок во однос на парламентарните 
избори од јуни 2008, но исто така констатираме дека има неколку 
области каде мора да се направат подобрувања. Избирачкиот список 
мора да се корегира за да соодветствува со електоратот во 
државата. Државната администрација мора да се деполитизира.  
Основаните наводи за економско застрашување, манифестирано преку 
закани за губење на работни места и/или бенефиции, мора да се 
истражат.   
 
Ние сме подготвени да и помагаме на Македонија во овие неопходни 
чекори, а очекуваме да соработуваме и со новоизбраните 
градоначалници во целата земја во понатамошното спроведување на 
процесот на децентрализација, така како што е предвидено со 
Охридскиот рамковен договор.   
 


